
TOVAR YETKAZIB BERISH ZANJIRI VA 
BOJXONA NAZORATINI BOSHQARISHNING 
NAZARIY-METODOLOGIK ASOSLARI

Kilichov Nazar Bafoyevich
Bojxona instituti Bojxona nazorati kafedrasi katta oʻqituvchisi
ORCID: 0009-0003-6447-0248

Annotatsiya. Mazkur maqolada global iqtisodiyot sharoitida xalqaro tovar yetkazib berish zanjirlarida 
bojxona nazoratini takomillashtirishning nazariy-metodologik asoslari tadqiq etilgan. Jahon va mahalliy 
olimlarning “tovar yetkazib berish zanjiri” hamda “bojxona nazorati” tushunchalariga yondashuvlari qiyosiy tahlil 
qilinib, mavjud ilmiy bo‘shliqlar aniqlangan. Tadqiqotda tizimli, integratsiyalashgan, raqamlashtirish va xavflarni 
boshqarish usullaridan foydalanilgan. Tahlillar asosida davlat tartibga solishi, xavflar boshqaruvi va raqamli 
texnologiyalar integratsiyasini qamrab oluvchi yangi mualliflik ta’rifi taklif etilgan. Maqolaning amaliy ahamiyati 
O‘zbekistonda bojxona ma’muriyatchiligini raqamlashtirish va ta’minot zanjirlari xavfsizligini oshirish modellarini 
ishlab chiqish uchun nazariy asos bo‘lishidan iborat.

Kalit so‘zlar: tovar yetkazib berish zanjiri, bojxona nazorati, integratsiya, xavflarni boshqarish tizimi, 
raqamlashtirish, elektron deklaratsiyalash, SAFE dasturi.

Аннотация. В данной статье исследованы теоретико-методологические основы 
совершенствования таможенного контроля в международных цепочках поставок товаров в условиях 
глобальной экономики. Проведен сравнительный анализ подходов зарубежных и отечественных 
ученых к понятиям «цепочка поставок товаров» и «таможенный контроль», а также выявлены 
существующие научные пробелы. В исследовании использованы системный, интеграционный, 
цифровой и риск-ориентированный подходы. На основе проведенного анализа предложено 
авторское определение, охватывающее государственное регулирование, управление рисками и 
интеграцию цифровых технологий. Практическая значимость статьи заключается в формировании 
теоретической основы для разработки моделей цифровизации таможенного администрирования и 
повышения безопасности цепочек поставок в Узбекистане.

Ключевые слова: цепочка поставок товаров, таможенный контроль, интеграция, система 
управления рисками, цифровизация, электронное декларирование, программа SAFE.

Abstract. This article examines the theoretical and methodological foundations for improving customs 
control within international supply chains in the context of the global economy. A comparative analysis of the 
approaches of international and domestic scholars to the concepts of “supply chain” and “customs control” was 
conducted, and existing research gaps were identified. The study employs systemic, integrated, digitalization, and 
risk management approaches. Based on the analysis, a new authorial definition is proposed that encompasses 
government regulation, risk management, and the integration of digital technologies. The practical significance 
of the article lies in providing a theoretical basis for developing models of customs administration digitalization 
and enhancing supply chain security in Uzbekistan.

Keywords: supply chain, customs control, integration, risk management system, digitalization, electronic 
declaration, SAFE Framework.

K I R I S H
Zamonaviy global iqtisodiyotda tovar yetkazib berish zanjirlari xalqaro savdoning asosiy harakatlantiruvchi 

kuchi hisoblanadi. Jahon Savdo Tashkiloti ma’lumotlariga ko‘ra, 2023-yilda jahon tovar savdosi hajmi 25 trln 
dollardan oshdi, ammo chegara rasmiylashtirish jarayonlarining murakkabligi savdo xarajatlarining 14–15 
foizini tashkil etmoqda [1]. Bu holat tovar yetkazib berish zanjirlari boshqaruvi va bojxona nazorati o‘rtasidagi 
integratsiyaning zarurligini ko‘rsatadi.

Xalqaro savdo oqimlarining jadallashishi sharoitida an’anaviy nazorat mexanizmlari yetarli samaradorlikni 
ta’minlay olmayapti. Shu bois, xavfsizlik va savdoni osonlashtirish tamoyillari muvozanatini saqlagan holda, 
ta’minot zanjirlarini davlat tartibga solish tizimi bilan uyg‘unlashtirish dolzarb vazifadir. Ushbu tadqiqotning 
maqsadi tovar yetkazib berish zanjirida bojxona nazoratini tashkil etishning nazariy-metodologik asoslarini 
takomillashtirish hamda mavjud ilmiy yondashuvlardagi bo‘shliqlarni to‘ldiruvchi tizimli yondashuvlarni ishlab 
chiqishdan iborat.

M A V Z U G A  O I D  A D A B I Y O T L A R  S H A R H I
“Tovar yetkazib berish zanjiri” tushunchasi ilmiy adabiyotlarda turlicha talqin qilinadi. Martin Christopher 

“tovar yetkazib berish zanjiri”ni “xom ashyo yetkazib berishdan tortib, tayyor mahsulotni yakuniy iste’molchiga 
yetkazib berishgacha bo‘lgan barcha faoliyatlar va jarayonlar tizimi” sifatida ta’riflaydi [2].

M. Christopher “tovar yetkazib berish zanjiri” boshqaruvining asosiy maqsadi sifatida “mijoz qimmatligini 
oshirish va zanjir ishtirokchilari uchun raqobatbardosh ustunlik yaratish”ni belgilaydi [3].

Sunil Chopra va Peter Meindl esa “tovar yetkazib berish zanjiri”ni “tovar va xizmatlarni xom ashyo 
bosqichidan yakuniy iste’molchigacha harakatlantirish va saqlash jarayonlarini boshqarish” deb ta’riflaydilar. 
Ularning ta’kidlashicha, “tovar yetkazib berish zanjiri” boshqaruvi uchta darajadan iborat: strategik, taktik va 
operatsion [4].

O‘zbekiston olimlari ham “tovar yetkazib berish zanjiri” boshqaruvi masalalariga e’tibor qaratganlar. 
F. A. Karimov “tovar yetkazib berish zanjiri”ni “tashqi iqtisodiy faoliyat subyektlarining xalqaro bozorda 
raqobatbardoshligini ta’minlovchi integratsiyalashgan tizim” sifatida ta’riflaydi [5].

Bojxona nazorati davlatning TIFni tartibga solishning asosiy instrumenti hisoblanadi. A. R. Abdullaev 
bojxona nazoratini “davlat bojxona siyosatini amalga oshirishning huquqiy va tashkiliy mexanizmlari tizimi” 
sifatida ta’riflaydi. Abdullaev ta’kidlaydiki, bojxona nazoratining asosiy vazifalari quyidagilardan iborat [6]:

● davlat chegarasidan o‘tayotgan tovarlar va transport vositalarini nazorat qilish; 
● bojxona to‘lovlarini undirish; 
● kontrabanda va bojxona qonunchiligining buzilishiga qarshi kurashish; 
● tashqi savdo siyosatini amalga oshirishda ishtirok etish. 
B. K. Rahimov bojxona nazoratini raqamlashtirish masalalarini o‘rganadi. Uning ta’kidlashicha, “zamonaviy 

bojxona nazorati axborot-kommunikatsiya texnologiyalarisiz samarali amalga oshirilmaydi” [7].
Xorijiy olimlar ham bojxona nazoratini chuqur o‘rganganlar. Alan Grainger savdoni osonlashtirish nuqtayi 

nazaridan bojxona nazoratini tahlil qiladi. Uning ta’kidlashicha, “bojxona tartibotlarini soddalashtirish xalqaro 
savdo xarajatlarini 14–15 foizgacha kamaytirishi mumkin” [8]. Grainger JSTning “Savdoni osonlashtirish 
bo‘yicha kelishuvi”ning ilmiy asosini ishlab chiqqan.

T A D Q I Q O T  M E T O D O L O G I YA S I
“Tovar yetkazib berish zanjiri” va bojxona nazoratini boshqarishning integratsiyasi. “Tovar yetkazib 

berish zanjiri” va bojxona nazoratini boshqarishning integratsiyasi nisbatan yangi ilmiy yo‘nalish hisoblanadi. 
An’anaviy yondashuvda “tovar yetkazib berish zanjiri” boshqaruvi va bojxona nazorati alohida-alohida 
o‘rganilgan.

JBT tomonidan ishlab chiqilgan “Tovar yetkazib berish zanjiri xavfsizligi va osonligi standartlari” global 
miqyosda bojxona nazoratini logistika jarayonlari bilan integratsiyalashtirish zarurligini ko‘rsatadi. “SAFE 
Framework” dasturi ham quyidagi asosiy tamoyillarni belgilaydi [9]:

● “tovar yetkazib berish zanjiri” ishtirokchilari o‘rtasida axborot almashinuvini yaxshilash; 
● xavflarni boshqarish tizimlarini integratsiyalashtirish; 
● elektron ma’lumot almashishni joriy etish; 
● bojxona organlari va biznes o‘rtasida hamkorlikni mustahkamlash. 
“Tovar yetkazib berish zanjiri” va bojxona nazorati tizimini quyidagi elementlardan tashkil topgan deb 

qarash mumkin:
● tovar oqimi; 

● axborot oqimi; 
● moliyaviy oqim; 
● bojxona nazorati jarayonlari. 
Bu elementlarning barchasi o‘zaro bog‘liq bo‘lib, ularning birining samarasizligi butun tizim samaradorligiga 

ta’sir ko‘rsatadi.
Integratsiyalashgan yondashuv “tovar yetkazib berish zanjiri” boshqaruvi va bojxona nazoratini yagona 

boshqaruv mexanizmi ostida birlashtirishni nazarda tutadi.
Integratsiyalashgan yondashuv quyidagi tamoyillarga asoslanadi:
●axborot tizimlarini integratsiyalashtirish (yagona platforma); 
●xavflarni boshqarish tizimlarini birlashtirish; 
●bojxona tartibotlarini soddalashtirish; 
●“tovar yetkazib berish zanjiri” ishtirokchilari va bojxona organlari o‘rtasida hamkorlikni mustahkamlash. 
Raqamlashtirish yondashuvi “tovar yetkazib berish zanjiri” va bojxona nazoratida zamonaviy raqamli 

texnologiyalarni qo‘llashni nazarda tutadi.
Raqamlashtirish yondashuvi elektron deklaratsiyalashtirish tizimlari, avtomatlashtirilgan xavflarni 

boshqarish tizimi, sun’iy intellekt va mashinaviy o‘rganish, blokcheyn texnologiyasi, internet narsalari va 
elektron plomba texnologiyalari hamda xavflarni boshqarish yondashuvini o‘z ichiga oladi.

Xavflarni boshqarish yondashuvi bojxona nazoratini xavflarni aniqlash, baholash va kamaytirish jarayoni 
sifatida ko‘radi.

Xavflarni boshqarish yondashuvi xavflarni identifikatsiya qilish, xavflarni baholash, xavflarni kamaytirish 
choralarini ishlab chiqish, xavflarni monitoring qilish va nazorat qilish kabi bosqichlarni o‘z ichiga oladi.

Mavjud ta’riflarning umumiy tahlili va kamchiliklari. Yuqoridagi ta’riflarni tahlil qilish quyidagi xulosalarga 
kelish imkonini beradi:

Umumiy jihatlar: barcha ta’riflar “tovar yetkazib berish zanjiri”ni tizim sifatida ko‘radi, ko‘pchilik ta’riflar 
tovar oqimini asosiy element sifatida belgilaydi, zamonaviy ta’riflar axborot va moliyaviy oqimlarni ham qamrab 
oladi.

Kamchiliklar va bo‘shliqlar:
●davlat tartibga solish omilining yetarli aks ettirilmaganligi; 
●chegara jarayonlarining yetarli darajada yoritilmaganligi; 
●xavf darajasi omilining yetishmasligi; 
●raqamli transformatsiya omilining yetarli emasligi — zamonaviy “tovar yetkazib berish zanjiri”lar raqamli 

texnologiyalarga asoslangan, ammo bu ta’riflarda to‘liq aks etmagan. 
Yuqoridagi tahlil asosida quyidagi mualliflik ta’rifini taklif etamiz:
“Tovar yetkazib berish zanjiri — bu xom ashyo ishlab chiqarishdan tortib, tayyor mahsulotni yakuniy 

iste’molchiga yetkazib berishgacha bo‘lgan barcha jarayonlarni o‘z ichiga olgan, davlat tartibga solish va bojxona 
nazorati mexanizmlari bilan integratsiyalashgan, xavflarni boshqarishga asoslangan, raqamli texnologiyalar 
yordamida boshqariladigan tashkilotlararo strategik hamkorlik tizimi.”

Bu ta’rif quyidagi yangi elementlarni o‘z ichiga oladi:
Davlat tartibga solish va bojxona nazorati integratsiyasi: ta’rifda “davlat tartibga solish va bojxona 

nazorati mexanizmlari bilan integratsiyalashgan” iborasi qo‘shildi. 
Xavflarni boshqarishga asoslanganlik: ta’rifda “xavflarni boshqarishga asoslangan” iborasi qo‘shildi. 

Bu zamonaviy global iqtisodiyot sharoitida “tovar yetkazib berish zanjiri” samaradorligini ta’minlashning muhim 
omilini aks ettiradi. 

Raqamli texnologiyalar yordamida boshqarish: ta’rifda “raqamli texnologiyalar yordamida 
boshqariladigan” iborasi qo‘shildi. Bu zamonaviy “tovar yetkazib berish zanjiri”larning raqamli transformatsiyasini 
hisobga oladi. 

Tashkilotlararo strategik hamkorlik: ta’rifda “tashkilotlararo strategik hamkorlik tizimi” iborasi qo‘llanildi. 
Bu “tovar yetkazib berish zanjiri”ni faqat operatsion emas, balki strategik darajadagi hamkorlik sifatida ko‘rish 
imkonini beradi. 

Taklif etilgan ta’rif quyidagi afzalliklarga ega: 
komplekslik; 
integratsiyalashganlik; 
zamonaviylik; 
amaliy qo‘llanilishi. 
“Bojxona nazorati” tushunchasining ilmiy tahlili. JBT ta’rifiga ko‘ra, bojxona nazorati — “davlat 

chegarasidan o‘tayotgan tovarlar, transport vositalari va jismoniy shaxslarni tekshirish, bojxona to‘lovlarini 
undirish va bojxona qonunchiligining bajarilishini ta’minlash bo‘yicha davlat organlari tomonidan amalga 
oshiriladigan chora-tadbirlar tizimi”.

JBT ta’rifi nazorat va tekshiruv jihatiga urg‘u beradi. Bu ta’rif an’anaviy bojxona nazoratini aks ettiradi, 
ammo zamonaviy raqamli texnologiyalar va “tovar yetkazib berish zanjiri” bilan integratsiya masalalarini to‘liq 
qamrab olmaydi.

T A H L I L  V A  N A T I J A L A R 
Yuqoridagi ta’riflarni tahlil qilish quyidagi xulosalarga kelish imkonini beradi:
barcha ta’riflar bojxona nazoratini davlat funksiyasi sifatida ko‘radi; 
ko‘pchilik ta’riflar nazorat va tekshiruv jihatiga urg‘u beradi; 
zamonaviy ta’riflar raqamli texnologiyalarni hisobga oladi. 
Kamchiliklar va bo‘shliqlar:
“tovar yetkazib berish zanjiri” bilan integratsiyaning yetishmasligi; 
boshqaruv jihatining yetarli emasligi; 
iqtisodiy jihatning yetishmasligi; 
xavflarni boshqarishning yetarli emasligi; 
integratsiyalashgan yondashuvning yetishmasligi — bojxona nazoratini TEZ boshqaruvining organik qismi 

sifatida ko‘radigan ta’riflar juda kam. 
Yuqoridagi tahlil shuni ko‘rsatadiki, mavjud ta’riflar bojxona nazoratining alohida jihatlarini qamrab oladi, 

ammo uni integratsiyalashgan tizim sifatida ko‘rib chiqmaydi.
Yuqoridagi barcha ta’riflarning tahlili asosida quyidagi mualliflik ta’rifini taklif etamiz: “Bojxona nazorati — bu 

davlat chegarasidan o‘tayotgan tovarlar, transport vositalari va jismoniy shaxslarni tekshirish, bojxona to‘lovlarini 
undirish, xavflarni boshqarish va bojxona qonunchiligining bajarilishini ta’minlash bo‘yicha davlat organlari 
tomonidan amalga oshiriladigan, raqamli texnologiyalar va sun’iy intellekt yordamida avtomatlashtirilgan, tovar 
yetkazib berish zanjiri boshqaruvi bilan integratsiyalashgan, savdoni osonlashtirish va iqtisodiy xavfsizlikni 
ta’minlashga qaratilgan boshqaruv tizimi.”

Bu ta’rif quyidagi yangi elementlarni o‘z ichiga oladi:
1. Xavflarni boshqarishga asoslanganlik. Ta’rifda “xavflarni boshqarish” iborasi qo‘shildi. Bu zamonaviy 

bojxona nazoratining asosiy tamoyili bo‘lib, nafaqat tekshiruv, balki xavflarni oldindan aniqlash va kamaytirishni 
nazarda tutadi.

2. Raqamli texnologiyalar va sun’iy intellekt. Ta’rifda “raqamli texnologiyalar va sun’iy intellekt yordamida 
avtomatlashtirilgan” iborasi qo‘shildi. Bu zamonaviy bojxona nazoratining texnik asosini aks ettiradi.

3. “Tovar yetkazib berish zanjiri” bilan integratsiya. Ta’rifda “tovar yetkazib berish zanjiri boshqaruvi 
bilan integratsiyalashgan” iborasi qo‘shildi. Bu bojxona nazoratini “tovar yetkazib berish zanjiri” boshqaruvining 
ajralmas qismi sifatida ko‘rish imkonini beradi.

4. Savdoni osonlashtirish va iqtisodiy xavfsizlik. Ta’rifda “savdoni osonlashtirish va iqtisodiy xavfsizlikni 
ta’minlashga qaratilgan” iborasi qo‘shildi. Bu bojxona nazoratining ikkita asosiy maqsadini muvozanatlashtiradi.

Ta’rif O‘zbekiston sharoitida bojxona nazoratini takomillashtirish uchun nazariy asos bo‘lib xizmat qiladi 
(1-jadval).

1-jadval
Mualliflik taʻrifining mavjud taʻriflardan farqi

Jihat Mavjud taʻriflar Mualliflik taʻrifi

TEZ bilan integratsiya Yoʻq Bor

Xavflarni boshqarish Baʻzida Asosiy tamoyil

Raqamli texnologiyalar Baʻzida AI bilan birga

Savdoni osonlashtirish Baʻzida Xavfsizlik bilan muvozanat

Boshqaruv tizimi Kamdan-kam Asosiy xususiyat

Taklif etilgan mualliflik ta’rifi mavjud ta’riflarning kamchiliklarini bartaraf etadi va bojxona nazoratini 
zamonaviy global iqtisodiyot sharoitida to‘liqroq aks ettiradi. Bu ta’rif dissertatsiyaning keyingi boblarida “tovar 
yetkazib berish zanjiri” va bojxona nazoratini integratsiyalashgan boshqaruv modellari hamda mexanizmlarini 
ishlab chiqish uchun nazariy asos bo‘lib xizmat qiladi.

Yuqoridagi tahlil asosida quyidagi mualliflik ta’rifini taklif etamiz:
“Tovar yetkazib berish zanjirida bojxona nazorati — bu xom ashyo ishlab chiqarishdan tortib, tayyor 

mahsulotni yakuniy iste’molchiga yetkazib berishgacha bo‘lgan barcha bosqichlarda davlat chegarasidan 
o‘tish jarayonlarini boshqarish, xavflarni identifikatsiya qilish va kamaytirish, bojxona to‘lovlarini undirish hamda 
savdoni osonlashtirish maqsadida tovar yetkazib berish zanjiri ishtirokchilari va bojxona organlari o‘rtasidagi 
axborot almashinuvini raqamli texnologiyalar va sun’iy intellekt yordamida integratsiyalashtirishga qaratilgan 
boshqaruv tizimi.”

Taklif etilgan ta’rif quyidagi afzalliklarga ega (1-jadval)

2-jadval
Mualliflik taʻrifining mavjud yondashuvlardan farqi

Jihat Anʻanaviy 
yondashuv

Qisman integratsiyalashgan 
yondashuv Mualliflik taʻrifi

TEZ va bojxona nazorati 
munosabati Mustaqil tizimlar Qisman bogʻliq Yagona integratsiyalashgan 

tizim

Bojxona nazoratining qamrovi Faqat chegara 
jarayoni Chegara va qisman logistika Butun TEZ davomida

Xavflarni boshqarish Alohida Qisman Asosiy tamoyil sifatida

Raqamli texnologiyalar Hisobga olinmagan Texnik yechim sifatida AI bilan integratsiyalashgan

Axborot almashinuvi Cheklangan Qisman Toʻliq integratsiyalashgan

Boshqaruv tizimi Yoʻq Qisman Asosiy xususiyat

Integratsiyalashganlik: Ta’rif “tovar yetkazib berish zanjiri” va bojxona nazoratini yagona tizim sifatida 
ko‘radi, ularni alohida-alohida emas, balki o‘zaro bog‘liq holda tahlil qilish imkonini beradi. 

Komplekslik: Ta’rif bojxona nazoratining barcha jihatlarini qamrab oladi. 
Zamonaviylik: Ta’rif raqamli texnologiyalar va sun’iy intellektni hisobga oladi, bu esa zamonaviy global 

iqtisodiyot sharoitida muhim ahamiyatga ega. 
Amaliy qo‘llanilishi: Ta’rif O‘zbekiston sharoitida “tovar yetkazib berish zanjiri” va bojxona nazoratini 

integratsiyalashgan boshqaruv mexanizmlarini ishlab chiqish uchun nazariy asos bo‘lib xizmat qiladi. 
Ilmiy yangilik: Ta’rif ilmiy adabiyotlarda mavjud bo‘lmagan yangi tushunchani kiritadi va dissertatsiyaning 

asosiy ilmiy hissasi hisoblanadi (2-jadvalga qarang). 

X U L O S A  V A  T A K L I F L A R
Taklif etilgan mualliflik ta’rifi ilmiy adabiyotlarda mavjud bo‘lmagan yangi tushunchani kiritadi va “tovar 

yetkazib berish zanjiri” hamda bojxona nazoratini integratsiyalashgan boshqaruv tizimi sifatida ko‘rish imkonini 
beradi. Bu ta’rif dissertatsiyaning asosiy ilmiy hissasi hisoblanadi va keyingi boblarda “tovar yetkazib berish 
zanjiri” va bojxona nazoratini integratsiyalashgan boshqaruv modellari hamda mexanizmlarini ishlab chiqish 
uchun nazariy asos bo‘lib xizmat qiladi.

Tadqiqot natijalari asosida quyidagi amaliy takliflar ilgari suriladi:
Yagona raqamli makon yaratish: Tovar yetkazib berish zanjiri ishtirokchilari va bojxona organlari 

o‘rtasida ma’lumotlarni real vaqt rejimida almashish imkonini beruvchi integratsiyalashgan platformani to‘liq 
shakllantirish.

Sun’iy intellekt va XBT integratsiyasi: Bojxona xavflarini boshqarish tizimiga sun’iy intellekt va mashinaviy 
o‘rganish texnologiyalarini kengroq joriy etish orqali xavf darajasi past bo‘lgan tovarlarni zanjir bosqichlarida 
tezkor “yashil yo‘lak”lardan o‘tkazish tizimini kengaytirish.

Uzluksiz nazorat konsepsiyasi: Bojxona nazoratini faqatgina chegara o‘tkazish punktlarida emas, balki 
“xom ashyodan iste’molchigacha” bo‘lgan zanjirning barcha nuqtalarida uzluksiz boshqaruv tizimiga aylantirish.

Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

